
Монгол Улсын Их Хурлын 2020 оны намрын ээлжит чуулганы

Эдийн засгийн байнгын хорооны 12 дугаар сарын 15-ны өдөр 

/Мягмар гараг/-ийн хуралдааны товч тэмдэглэл


Эдийн засгийн байнгын хорооны дарга Ж.Ганбаатар ирц, хэлэлцэх асуудлын дарааллыг танилцуулж, хуралдааныг даргалав. 


Чөлөөтэй: Т.Аюурсайхан.


Коронавирусm халдвар /КОВИД-19/-ын цар тахлын нөхцөл байдалтай холбогдуулан Засгийн газар, Улсын онцгой комиссоос улс орон даяар бүх нийтийн бэлэн байдлын зэрэгт шилжүүлэх хугацааг сунгасан тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Байнгын хорооны хуралдааныг цахим хэлбэрт шилжүүлж, Эдийн засгийн байнгын хорооны дарга Ж.Ганбаатар, Улсын Их Хурлын гишүүн Э.Бат-Амгалан, Д.Батлут, Б.Баттөмөр, Ж.Бат-Эрдэнэ, Д.Бат-Эрдэнэ, Х.Болорчулуун, Н.Ганибал, Х.Ганхуяг, Ц.Даваасүрэн, С.Чинзориг, Б.Энхбаяр нар Төрийн ордны “Жанжин Д.Сүхбаатар” танхимаас, Улсын Их Хурлын гишүүн Х.Булгантуяа, М.Оюунчимэг, О.Цогтгэрэл, Ц.Цэрэнпунцаг, Б.Жавхлан, Л.Энх-Амгалан нар MyParliament программ болон онлайн хэлэлцүүлгийн программыг ашиглан Байнгын хорооны хуралдаанд цахимаар оролцов.

Хуралдаанд ирвэл зохих 19 гишүүнээс 11 гишүүн цахим хуралдааны ирцэд бүртгүүлж, 57.9 хувийн ирцтэйгээр хуралдаан 11 цаг 03 минутад Төрийн ордны “Жанжин Д.Сүхбаатар” танхимд эхлэв. 

Нэг.Хөрөнгийн үнэлгээний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2020.05.20-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн яамны Нягтлан бодох бүртгэлийн бодлогын газрын дарга Ч.Чимэдсүрэн, мөн газрын ахлах мэргэжилтэн Д.Дариймаа, Монголын мэргэшсэн үнэлгээчдийн институтын тэргүүн Г.Баянмөнх, гүйцэтгэх захирал Б.Энхболд нар “Жанжин Д.Сүхбаатар” танхимаас оролцов.


Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав.


Төслийн үзэл баримтлалын талаар илтгэлийг Сангийн сайд Ч.Хүрэлбаатар танилцуулав.


Илтгэлтэй холбогдуулан Улсын Их Хурлын гишүүн С.Чинзориг, Х.Болорчулуун, Ж.Бат-Эрдэнэ, Ж.Ганбаатар, Б.Энхбаяр, Б.Баттөмөр, Ц.Цэрэнпунцаг, Б.Жавхлан нарын тавьсан асуултад Сангийн сайд Ч.Хүрэлбаатар, Сангийн яамны Нягтлан бодох бүртгэлийн бодлогын газрын дарга Ч.Чимэдсүрэн, Монголын мэргэшсэн үнэлгээчдийн институтын тэргүүн Г.Баянмөнх нар хариулж, тайлбар хийв.


Төслийн талаар Улсын Их Хурлын гишүүн Ж.Ганбаатар, Б.Энхбаяр, Б.Жавхлан нар үг хэлэв.


Ж.Ганбаатар: Хөрөнгийн үнэлгээний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн үзэл баримтлалыг дэмжиж,  чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:
18

Татгалзсан:
             0

Бүгд:

           18
100 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ж.Бат-Эрдэнэ Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 12 цаг 12 минутад хэлэлцэж дуусав.
Гурав.Ажлын хэсэг шинэчлэн байгуулах тухай Байнгын хорооны тогтоолын төсөл /Валютын зохицуулалтын тухай хуулийн төсөл болон хамт өргөн  мэдүүлсэн хуулийн төслүүдийг хэлэлцүүлэгт бэлтгэх үүрэг бүхий/

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав.

Ж.Ганбаатар: “Валютын зохицуулалтын тухай хуулийн төсөл болон хамт өргөн  мэдүүлсэн хуулийн төслүүдийг нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий ажлын хэсэг байгуулах тухай” Байнгын хорооны тогтоолын төслийг батлах санал хураалт явуулъя.
Зөвшөөрсөн:
18

Татгалзсан:
             0


Бүгд:

           18

100 хувийн саналаар тогтоол батлагдлаа.

Ажлын хэсгийн ахлагчаар Улсын Их Хурлын гишүүн Ц.Даваасүрэн, гишүүдэд Улсын Их Хурлын гишүүн Х.Булгантуяа, Б.Жавхлан, О.Цогтгэрэл, Б.Энхбаяр нар ажиллахаар тогтов.
Уг асуудлыг 12 цаг 13 минутад хэлэлцэж дуусав.
Гурав.Ажлын хэсэг шинэчлэн байгуулах тухай Байнгын хорооны тогтоолын төсөл /Авто тээврийн тухай хуулийн шинэчилсэн найруулгын төслийг хэлэлцүүлэгт бэлтгэх үүрэг бүхий/

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав.

Тогтоолын төсөлтэй холбогдуулан Улсын Их Хурлын гишүүн М.Оюунчимэг үг хэлэв.


Ж.Ганбаатар: “Авто тээврийн тухай хуулийн шинэчилсэн найруулгын төслийг нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий ажлын хэсэг байгуулах тухай” Байнгын хорооны тогтоолын төслийг батлах санал хураалт явуулъя.
Зөвшөөрсөн:
18

Татгалзсан:
             0

Бүгд:

           18
100 хувийн саналаар тогтоол батлагдлаа.

Ажлын хэсгийн ахлагчаар Улсын Их Хурлын гишүүн Ж.Бат-Эрдэнэ, гишүүдэд Улсын Их Хурлын гишүүн А.Адьяасүрэн, Д.Батлут, С.Чинзориг, Б.Энхбаяр нар ажиллахаар тогтов.

Хуралдаан 1 цаг 16 минут үргэлжилж, 19 гишүүнээс 18 гишүүн хүрэлцэн ирж, 94.7 хувийн ирцтэйгээр 12 цаг 19 минутад өндөрлөв. 

Тэмдэглэлтэй танилцсан:

ЭДИЙН ЗАСГИЙН БАЙНГЫН 

ХОРООНЫ ДАРГА






Ж.ГАНБААТАР


Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ




П.МЯДАГМАА
МОНГОЛ УЛСЫН ИХ ХУРЛЫН 2020 ОНЫ НАМРЫН ЭЭЛЖИТ ЧУУЛГАНЫ
ЭДИЙН ЗАСГИЙН БАЙНГЫН ХОРООНЫ 12 ДУГААР САРЫН 15-НЫ ӨДӨР

 /МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ж.Ганбаатар: Байнгын хорооны гишүүдийнхээ амар амгаланг айлтгая. Гишүүдийн ирц 19 гишүүнээс 11 гишүүн ирсэн байна. Танхимаар 11 гишүүн, онлайнаар ZOOM программыг ашиглаад 5 гишүүн оролцож байна. Өнөөдрийн Байнгын хорооныхоо хуралдааныг эхэлж байна. 
Хэлэлцэх асуудлыг танилцуулъя. 
Хоёр асуудал хэлэлцэнэ. 

Нэгдүгээрт хөрөнгийн үнэлгээний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслийг хэлэлцэнэ. 

Хоёрдугаарт ажлын хэсгийг шинэчлэн байгуулах тухай асуудлыг хэлэлцэнэ. 

Хэлэлцэх асуудалтай холбоотой саналтай гишүүн байна уу. Алга байна. 

Хэлэлцэх асуудалдаа оръё. Хөрөнгийн үнэлгээний тухай хуулийн шинэчилсэн найруулгын төслийн танилцуулгыг Сангийн сайд Хүрэлбаатар сайд хийнэ. Хүрэлбаатар сайдын микрофоныг өгье.

Ч.Хүрэлбаатар: Байнгын хорооны гишүүдийн энэ өдрийн амар амгаланг айлтгая. Байнгын хорооны дарга Улсын Их Хурлын эрхэм гишүүд ээ. Хөрөнгийн үнэлгээний хууль тогтоомжийг шинэчлэх үнэлгээний олон улсын стандартын зарчмуудыг нэвтрүүлэх хуулийн маргаантай заалтуудыг тодруулах, ойлгомжтой болгох одоо үйлчилж байгаа эрх зүйн орчныг хийдэл давхардлыг арилгах, одоо үйлчилж байгаа эрх зүйн орчныг сайжруулах олон улсын чиг хандлагад нийцүүлэн боловсронгуй болгох зайлшгүй шаардлага тулгарч байна. 

Улсын Их Хурлын 2005 оны 26 дугаар тогтоолоор баталсан Монгол Улсын хууль тогтоомжийг 2008 он хүртэл боловсронгуй болгох үндсэн чиглэлийн 74-т үл хөдлөх хөрөнгийг барьцаалсан зээлээр баталгаажсан үнэт цаастай холбогдсон эрх зүйн орчныг бүрдүүлэх хүрээнд хууль эрх, зүйн орчныг боловсронгуй болгох зорилгоор хөрөнгийн үнэлгээний тухай хуулийг 2010 оны 1 дүгээр сарын 21-ний өдөр Монгол Улсын Их Хурлаас баталсан. Уг хууль 6 бүлэг 29 зүйлтэй бөгөөд хөрөнгийн үнэлгээний харьцааг зохицуулж байна. Хууль хэрэгжээд 10 жилийн хугацаа өнгөрсөн хэдий ч хуулийн үр нөлөөг нэмэгдүүлэх үнэлгээний асуудлыг хөндсөн бусад хуулиудын хоорондын уялдааг хангаж давхардал хийдэл, зөрчлийг арилгах эсвэл зохицуулалт дутуугаас хэрэгжих боломжгүй олон заалтуудыг залруулах. 
Хуулиас дээгүүр болзол шаардлагыг дүрэм, журмаас тогтоохоос татгалзаж хөрөнгийн үнэлгээний харилцааг хуулийн хүрээнд илүү тодорхой нийтэд ойлгомжтой байдлаар зохицуулах хэрэгцээ шаардлага үүсээд байна. Өнгөрсөн хугацаанд Монгол Улсын эдийн засгийн бизнесийн орчин олон улсын бизнесийн харилцаан дахь оролцоо эрс өөрчлөгдсөнийг хөрөнгийн үнэлгээний одоогийн хууль тогтоомж бүрэн зохицуулах боломжгүй байна. 
Иймд эдийн засгийн хөгжил бизнесийн орчин төрөөс баримтлах бодлогод нийцүүлэх өмнөх туршлагад нийцүүлэн хуулийн төслийг нэг мөр ойлгомжтой хийдэлгүй маргаан бага үүсгэдэг болгон шинэчлэл хийх шаардлага тулгарсан. Иймд хөрөнгийн үнэлгээний тухай хуульд дараах зохицуулалтуудыг өөрчлөн найруулж байна. Үүнд:

1.Үнэлгээний үйл ажиллагаанд оролцогч, үнэлгээчин, үйлчлүүлэгч, хэрэглэгч гэсэн талуудын оролцоог жигд хангах.

2.Олон нийтийн эрх ашгийг хөндсөн хуулийн этгээдийн хөрөнгийн үнэлгээ, төрийн болон орон нутгийн өмчийг хувьчлах, худалдах, зээлийн зориулалтаар барьцаалах, өр төлбөрт тооцох иргэн, иргэд аж ахуйн нэгжээс эргүүлэн татан авах зэрэг тодорхой тохиолдолд заавал тусгай зөвшөөрөлтэй хуулийн этгээдээр үнэлүүлэхээр хуулийн төсөлд тусгах. 

3.Аж ахуйн үйл ажиллагааны тусгай зөвшөөрлийн тухай хуульд заасны дагуу үнэлгээний үйл ажиллагааг тодорхой шалгуур шаардлагыг хангасан хуулийн этгээдэд олгох.

4.Мэргэжлийн өөрийгөө зохицуулах байгууллагын чиг үүргийг хуулийн төсөлд шинэчлэн тогтоох.

5.Хөрөнгийн үнэлгээний талаарх бодлогыг тодорхойлж шийдвэрийг гаргахдаа төрийн болон мэргэжлийн байгууллагын үнэлгээний хуулийн этгээдийн оролцоог нэмэгдүүлэх, харилцан уялдаатай байлгах зорилгоор мэргэжлийн хороо, санхүү, төсвийн асуудал эрхэлсэн Засгийн газрын шийдвэрээр байгуулан ажиллуулах. Үнэлгээний олон улсын стандартын зарчмуудыг нэвтрүүлж мэдээллийн санг хөгжүүлэх зэргээр олон асуудлыг тодорхой болгосон. Мөн хуулиас дээгүүр болзол шаардлагыг дүрэм, журмаар тогтоохоос татгалзаж хуулийн хүрээнд илүү тодорхой нийтэд ойлгомжтой байдлаар зохицуулах. Үнэлгээний олон улсын стандартын дагуу зарим тодорхойлолт ойлголтыг шинэчлэх. Хуулийн давхардал хийдэл зөрчлийг арилгаж түүний зохицуулалтыг боловсронгуй болгохоор тус тус шинэчлэн найруулсан. 
Хуулийн тогтоомжийн тухай хуулийн 20 дугаар зүйлийн 20.8 дахь хэсгийг үндэслэн Хөрөнгийн үнэлгээний тухай хуулийн шинэчилсэн найруулгын төсөл болон хуулийн төсөлтэй холбогдуулан боловсруулсан Хөрөнгийн үнэлгээний тухай хуулийг хүчингүй болгосонд тооцох тухай, Зөрчлийн тухай хуульд өөрчлөлт оруулах тухай, Аудитын тухай хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Үл хөдлөх эд хөрөнгийн албан татварын тухай хуульд нэмэлт, өөрчлөлт оруулах тухай, Улсын тэмдэгтийн тухай хуульд нэмэлт, өөрчлөлт оруулах тухай, Эрдэнэсийн сангийн тухай хуульд нэмэлт, өөрчлөлт оруулах тухай, Шүүхийн шинжилгээний тухай хуульд нэмэлт оруулах тухай хуулийн дагаж гарах хуулийн төслүүдийг боловсруулан танилцуулж байна. 

Хэлэлцэн шийдвэрлэж өгнө үү. Баярлалаа. 

Ж.Ганбаатар: Сангийн сайдад баярлалаа. Ажлын хэсгийг танилцуулъя. Сангийн сайд Хүрэлбаатар, Чимэдсүрэн Сангийн яамны Нягтлан бодох бүртгэлийн газрын дарга, Дагиймаа Сангийн Нягтлан бодох бүртгэлийн газрын ахлах мэргэжилтэн, Баянмөнх Монголын үнэлгээчдийн институтын тэргүүн. Ийм ажлын хэсэг байна. 

Хууль санаачлагчаас асуух асуулттай Байнгын хорооны гишүүд нэрсээ өгөхийг хүсье. ZOOM программ ашиглаж оролцож байгаа гишүүд чат дээрээ үг гэж бичихийг хүсье. 

Цогтгэрэл гишүүнээр тасаллаа. Би бас асуулт асууна. Чинзориг гишүүн асуултаа асууя. 

С.Чинзориг: Гишүүдийн өглөөний амгаланг айлтгая. Гурван зүйл тодруулах юм байна Хүрэлбаатар сайдаа. Ойлголтын бас буруу ч байж магадгүй. Энэ нөгөө банкны зээл авч байгаа иргэд, ялангуяа хөдөө малчид хөрөнгө үнэлүүлэхээр зах зээлийн ханшаас маш доогуур үнэлдэг. 50 орчим хувь хувиар доогуур үнэлдэг. Тэгээд өндөр хүүтэй зээл олгодог гэж маш их ярьдаг шүү дээ. Банкны одоо хууль дотор бол Монголбанктай хамтарч аргачлалыг тогтооно гэж оруулсан л байна л даа. Энэ дээр ямар өөрчлөлт оруулах вэ. Иргэд одоо үнэлгээний зах зээлийн ханшаас их доогуур үнэлээд зээл олгодог их хүндрэлтэй юм ярьдаг. Энэ асуудалд өөрчлөлт орох уу.
Хоёр дахь асуудал энэ шүүх дээр шийдэж байгаа хэргүүд чинь дандаа бас энэ хөрөнгийн үнэлгээтэй холбоотой асуудал маш их яригддаг. Энэ дээр яригдаж байгаа нэг асуудал нь хараад байхад бол зах зээлийнхээ ханшаас их өндөр тогтоогдог. Тухайлбал тэр иргэн таван жилийн өмнө, зургаан жилийн өмнө болсон асуудлыг ярьж байх шиг байгаа юм. Тэгээд дараагаар нь үнэлгээчин тогтоохдоо өнөөдрийн зах зээлийн ханш бол ийм байна гээд ингэж тогтоодог. Үүнээс чинь болоод одоо бас иргэдийг хохироодог, өндөр ял авч байна гэдэг асуудал маш их яригддаг. Үүнтэй холбоотой асуудал дээр ял авч байна гэдэг асуудал маш их яригддаг юм. Үүнтэй холбоотой асуудал дээр яаж бас өөрчлөлт зохицуулалтууд орох бол. 

Гурав дахь асуудал бол Шүүхийн шийдвэртэй холбоотой асуудал дээр чинь нөгөө аж ахуйн нэгж байгууллагууд нэлээд хохирч байгаа асуудал ярьдаг юм билээ. Тодорхой хэмжээгээр бас шүүхийн шийдвэр гараад хөрөнгийг нь битүүмжилдэг, хураачихдаг. Тэгээд дараагаар нь шүүхийн шийдвэрийнхэн үнэлгээг нь зах зээлийн ханшаас доогуур үнэлээд хөрөнгө бас үрэн таран хийгээд байна гэдэг асуудал их яригддаг шүү дээ. Ийм гурван асуудал. 

Ж.Ганбаатар: Чинзориг сайдад 1 минут нэмж өгье. Цахим юу хоёр холилдож байгаа учраас 2 минутаараа явсан юм шиг байна. Авах юм уу та. 

С.Чинзориг: Больё, больё. Гурав дахь асуудал нь тэр шүүхийн шийдвэртэй холбоотой асуудал. Шүүхийн шийдвэр тэр хураагдсан эд хөрөнгийг шүүхийн шийдвэрийнхэн өөрсдөө үнэлгээг нь өөрчилчихдөг. Зах зээлийнхээ одоо үнэлгээнээс доогуур үнэлээд иргэдийг бас хохироогоод байдаг. Тэгэхээр зах зээлийнхээ үнэлгээнээс доогуур үнэлээд иргэдийг хохироогоод байна гэдэг асуудал маш түгээмэл яригдах юм.
Ийм гурван асуудал дээр хариулт өгөөч. Яаж өөрчлөлт орох юм бэ.

Ж.Ганбаатар: Ажлын хэсгийн 4 номерын микрофон өгье.
Ч.Чимэдсүрэн:  Ажлын хэсгийн гишүүн Чимэдсүрэн. Хөрөнгийн үнэлгээний тухай хууль нь өмнө нь бол үнэлгээчин, үйлчлүүлэгч хоёрын харилцааг л 2010 оны хуулиар зохицуулсан байгаа. Энэ удаагийн хууль дээр бол үнэлгээчин үйлчлүүлэгчээс гадна хэрэглэгч буюу, төр байж болно. Одоо энэ холбогдогч сонирхож байгаа талуудыг бол хэрэглэгч гэсэн ухагдахуунаар авч үзэж байгаа. Энэ утгаар нь бол энэ зохицуулалт нь орж ирж байгаа. Тэгэхээр банктай холбоотой асуудлыг бол манай энэ хуулиар ерөнхийд нь үнэлгээний ерөнхий зохицуулалтыг нь хийж өгөөд санхүү төсвийн асуудал эрхэлсэн төрийн захиргааны  төв байгууллага Монголбанктай хамтарч банктай холбоотой үнэлгээний журмыг тусгай журмаар зохицуулахаар хуулийн зохицуулалт заалт бол орсон байгаа.

Ер нь бол хөрөнгийн үнэлгээг хийхэд зах зээлийн буюу бодит үнэ цэнээр нь үнэлэх тухай асуудлыг гол одоо энэ стандартын дагуу шаардлага болж явж байгаа. Энэ утгаараа энэ зөрөөтэй байгаа асуудал дээр энэ журмаар бол нарийвчлан зохицуулагдана гэж ойлгож болно. 
Хоёр дахь асуудал нь тэр шүүхтэй холбоотой шүүхийн. Эхний хоёр дахь, гурав дахь асуудал бол хамтдаа байж болохоор байна. Тэгэхээр энэ дээр бидний хууль дээр орж байгаа нэг гол заалт маань мэдээллийн сан, өөрөөр хэлбэл үнэлгээ хийсэн тайлангаа нэгдсэн ийм мэдээллийн сантай болгох тухай асуудал байгаа юм. Тэгээд үйл ажиллагаа, үйл ажиллагаагаар нь хөрөнгийн зориулалтаар нь бол энэ санг бүрдүүлээд нэгдмэл ашиглахгүй бол энэ сан байхгүйгээс болоод үнэлгээг одоо илүү дутуу үнэлэх, эсвэл тодорхой зорилготойгоор одоо хуйвалдан ямар нэгэн байдлаар үнэлж ийм тохиолдлууд бол байрлах зохицуулалтаар бол шийдэгдэнэ. Тэрнээс биш тухайлан шүүхийн асуудлыг ингэж шийдвэрлэнэ гэсэн заалт бол ороогүй байгаа.
Ж.Ганбаатар: Болорчулуун гишүүн асуулт асууя. 

Х.Болорчулуун: Баярлалаа. Зах зээлийн нийгмийн үед энэ хөрөнгийн үнэлгээ их шударга байж байж хүн аж ахуйн нэгж байгууллага өөрөө бизнесийн харилцаанд орох шударга хөрөнгөө үнэлүүлэх энэ бүх боломж нээгдэх юм. Ер нь банканд хөрөнгөө барьцаа болгох хууль, шүүхийн шийдвэрийн өмнө хөрөнгөө үнэн зөв барьцаа болгож үнэлүүлэх. Ингэснээрээ бол хэвийн бизнес хийх хүн амьдрал, аж ахуйгаа авч явах нөхцөл бүрдэнэ. 
Яг манай дээр практик дээр 30 жил бол бас хөрөнгийн үнэлгээчид бол их зохиомол явсан. Хуурмаг үнэлгээ хийдэг практик дээр үнэхээр харагддаг. Хувийн аж ахуйн нэгж хөрөнгийг зах зээлийн үнээс нь доогуур үнэлдэг. Төрд болохоор төрийн банк юм уу эсвэл төрд барьцаатай, төрийн эзэмшил бүхий газар барьцаалахдаа өндрөөр үнэлүүлдэг. Ингээд улс орныг хохироодог ийм явдал бол түгээмэл харагддаг, амьдрал дээр. 
Нөгөө хөрөнгийг нь аваачаад дараа нь авах гэхээр өчүүхэн хөрөнгө байж байдаг. Тэгэхээр чинь нэмэх хасах туйл нь бол хөрөнгийн үнэлгээ маш их хилэнцтэй байдаг нь харагдаж байгаа юм л даа. Тэгэхээр эндээс юу харагдаж байна вэ гэхээр хөрөнгийн үнэлгээчдийн мэдлэг чадвар дутмаг байна. 
Хоёрдугаарт ёс зүй болохгүй байна гэсэн зүйл харагдана. Тэгэхээр бид аливаа хуулийг гаргаад өөрчлөөд байдаг. Эрх үүргийг нь бол тавьж өгөөд л байна. Сайхан сайхан үг хэлж байтал. Энийг бол хэн ч чадна. Харин хэрвээ үнэлгээчид.
Ж.Ганбаатар: Болорчулуун гишүүний микрофоныг нэг минут сунгаж өгье. 

Х.Болорчулуун: Хөрөнгийн үнэлгээчид аж ахуйн нэгж иргэдийн хөрөнгийг буруу зөрүү үнэлээд байвал энэ дээр ямар хариуцлага тооцох вэ. Энэ дээр хуулийнхаа шинэчлэл дээр тэр тал дээр яаж тусгаж өгсөн бэ энэ тал дээр хариулж өгөөч гэж хүсэх байна. 

Ж.Ганбаатар: Хариулах хүн нь гараа өргөөрэй. Ажлын хэсгийн 4 номерын микрофон. 

Ч.Чимэдсүрэн: Хариуцлагын асуудал одоогийн зохицуулж байгаа хууль дээр бас байгаа. Шинэ хууль дээр бол мэргэжлийн эрхийн хороо үйлчлүүлэгчдээс гарсан санал гомдлыг шийдвэрлэхтэй холбоотой тийм зөвлөл одоо мэргэжлийн байгууллага дээр байх. Мөн сангийн яаман дээр тэр мэргэжлийн хороон дээр эдгээрийн гаргасан гомдол шийдвэр, хариуцлагыг зөв тооцож хяналт тавих чиг үүрэг бүхий орон тооны бус мэргэжлийн хороо байхаар зохицуулагдаж байгаа. Тэгээд сануулга, түдгэлзүүлэх эрхийг нь түдгэлзүүлэх гэсэн санкцтай байна. Мөн Зөрчлийн тухай хуулиар тодорхой нэгжээр бол торгох зохицуулалт хариуцлагын тогтолцоог бол оруулсан байгаа. 

Ж.Ганбаатар:  Болорчулуун гишүүн тодруулъя. 

Х.Болорчулуун: Хөрөнгийн үнэлгээчин аливаа хөрөнгийг буруу үнэлбэл эрхийг нь түдгэлзүүлэх гэж байна. Зөрчлийн тухай хуулиар бол шийтгэнэ гэж байна. Ер нь гэмт хохирол буруу үнэлж байж гэмт үйлдэл хийх хамтрагч байдлаар оролцох нь эрүүгийн хариуцлага хүртэл хүлээлгэх ёстой шүү дээ. Та бүхэн мэдэж байгаа төрийн өмчит компани банкнаас буруу хөрөнгөө өсгөж үнэлүүлээд өчнөөн тэр бум төгрөгийн зээл авсан хүмүүс байж байна. Зарим нь шоронд ороод байж байна. Энэ чинь бол хамтрагчаар оролцож байна гэсэн үг байхгүй юу. Цаад хөрөнгийг нь үнэлж байгаа үнэлгээчин. Тэгэхээр эрүүгийн хариуцлагатай холбож өгөх ёстой гэдгийг хэлэх байна. 
Ж.Ганбаатар: Болорчулуун гишүүн санал хэллээ. 

Ж.Бат-Эрдэнэ гишүүн асуулт асууя. 

Ж.Бат-Эрдэнэ: Миний асуух гэсэн асуулт ерөнхийдөө гарчихлаа даа. 10 жилийн өмнө энэ хууль гарч ирээд бас зах зээлийг нэлээд өргөн хүрээнд ажиллах боломж бололцоог нээж байсан юм. Сайн хууль гарлаа гэж үзэж байсан. 

Харамсалтай нь бол яг амьдрал дээр үр дүнгээ хараахан өгөөгүй. Та бүхэн бүгдээрээ л мэдэж байгаа. Одоо энэ Шүүхийн шийдвэр биелүүлэх газар тодорхой хэмжээнд шүүхийн үйл ажиллагаа явуулах  маш их том хүндрэл гарч ирж байгаа. Үнэлгээг нь доош нь буулгасан байж байдаг. Эсвэл дээш нь ингээд татаж авч ирээд үнэлсэн байдаг. Энэ банкуудаар чинь дүүрэн зарагдахгүй болсон эд хөрөнгө материал бол байж байгаа. Тэгэхээр хамгийн гол нь бодит үнэлгээг хэрхэн гаргах вэ. Тэгээд үүнтэй холбоотой хариуцлага буюу хяналтын тогтолцоогоо хэрхэн болгох вэ гэдэг чинь л хамгийн гол асуудал. Энэ дээр бид нар гол ач холбогдлоо өгөх ёстой. Энэ 10 жилийн хугацаанд ард иргэдээс хэдийгээр энэ хууль гарч ирээд зах зээлийн түлхэц болсон хууль гарсан ч гэсэн 10 жилийн хугацаанд энэ хэрэгжихгүй байгаа зүйл бол ерөөсөө л бодит үнэлгээний асуудал. Энэ үнэлгээг хэрхэн тогтоож байгаа юм. Жишээ нь үнэлгээний компаниуд нэг үнэ гаргаад ирдэг банкныхан дахин давхар очоод дахиад үнэлгээ гаргаад ирнэ. 
Тэгэхээр энэ хоёр үнэлгээний завсрын үнэлэгчийг одоо юу гэдэг юм шүүгчтэй адилхан тэр гаргаж байгаа шийдвэрт нь нөлөөлөхгүй гэдэгтэй адилхан тэгээд хаяна гэж байж болохгүй шүү дээ. Нэг үнэлгээгээр нэг зах зээлийн үнэлгээ хийх юм уу, дуудлага худалдаагаар тэдгээрийн үнэлгээг тогтоох юм уу. Ямар нэгэн механизм бол зөв үнэлгээний механизм бол энд ажиллах ёстой. Тэр механизм нь ямар механизм байх юм. Шинээр яаж гаргасан юм. Үнэлгээгээ бодитой үнэлэхийн тулд ямар ямар механизм юм гэж оруулж ирсэн юм бэ гэдэг дээр тодруулж өгөөч. 

Тэгээд сая Болорчулуун гишүүн асуулаа. Хяналтын тухай асуудал. Хамгийн гол хяналт хийх. Том толгойлоод гаргаж ирж байгаа шийдвэр тэрний ард улсад болон ард иргэдэд хохирч байгаа энэ хохирлыг хэрхэн шийдэх ёстой юм гэсэн асуудал байгаа. Энэ дээр хариулт өгөөч. Баярлалаа. 

Ж.Ганбаатар: Гишүүний асуултад хариулъя. 4 номер.
Ч.Чимэдсүрэн: Хуулийн зохицуулалтад бас энэ үнэлгээний чанартай холбогдуулаад даатгалын асуудлыг хамтад нь хөндсөн байгаа. Тэгэхээр үнэлгээний асуудлыг даатгалын үйл ажиллагаатай холбосноороо үнэлгээний асуудлыг үнэлгээнээс хамаарч хохирол учрах, эрсдэл гарсан тохиолдолд даатгалын байгууллагатайгаа уялдаж бол хохирлыг шийдэх тухай асуудал бий. Үнэлгээний төрөл зүйлүүд дээр олон зохицуулалтууд бол шаардлагатай болж байгаа. Тухайлбал хөрөнгийн үнэлгээтэй холбогдуулаад газар, үл хөдлөх хөрөнгийг үнэлэх, бизнесийг үнэлэх санхүүгийн бус өр төлбөрийг үнэлэх биет бус хөрөнгийг үнэлэх ажил олон төрлийн үнэлгээний асуудлууд бол бий. Уул уурхай орд газрыг үнэлэх ч гэдэг юм уу. Энэ бүр дээр бол тухайн эрхэлсэн салбарынх нь төрийн захиргааны төв байгууллагуудаа нарийвчилсан журмын зохицуулалтууд бол хийгдэхээр бол байгаа. Нөгөө талаар үнэлгээ хийсэн тайланг түрүүн хэлсэн мэдээллийн бааз үүсгэх тэр мэдээллийн баазыг бол мэргэжлийн байгууллагаас зохицуулалтыг нь хийгээд явахаас гадна тухайн үнэлгээ хийсэн байгууллагууд дээр одоо гурван жил тутамд чанарын хяналт хийгээд тэр үнэлгээ нь хүрэхээр мэргэжил ёс зүйн дагуу олон улсын стандартын дагуу гаргаж үү үгүй юу гэдэг чанарын хяналтын тогтолцоо бол шинэ хуулиар зохицуулагдсан байгаа. 
Ж.Ганбаатар: Бат-Эрдэнэ гишүүн тодруулъя. 

Ж.Бат-Эрдэнэ: Хуучин үнэлгээчин гэсэн нэг тийм сертификат авдаг байсан байх. Одоо энэ сертификат яг энэ чигээрээ өгөгдөж байгаа юу. Байгууллагууд нь ямар газраас эсвэл тэр компани дээрээ тусгай зөвшөөрлүүд авагдаж байна уу. Энэний хугацаа бас чухал байх ёстой. Дахин дахин сургалтад ордог байх ёстой. Эсвэл тодорхой хэмжээний үнэлгээг энэ хугацаанд ямар үнэлгээг хийсэн байна гэдгийг тайлан дээр нь үндэслээд сунгадаг ч гэдэг юм уу. Ийм тал руу яаж хэрхэн орсон бэ тэрийг хэлж өгөөч. 
Ж.Ганбаатар: Би нэмээд нэг асуулт асууя. 

Бат-Эрдэнэ гишүүний санаан дээр. Тэр Аж ахуйн нэгжүүд заавал үнэлүүлэх ёстой юм уу. Заавал хөрөнгөө үнэлүүлэх ёстой юу. Одоо зүгээр балансынхаа үнээс татвараа төлж байгаа шүү дээ. Ихэнх нь тэгж байгаа байх. Заавал үнэлүүлэх ёстой болж таарч байх шиг байна хуулиар бол. Тийм байна уу, үгүй байна уу. Татварын байцаагч шиг, нийгмийн даатгалын байцаагч шиг тийм нэг холбоо үүсээд тэр аж ахуйн нэгжүүдийн хөрөнгийг заавал үнэлүүл, үнэлүүлэхгүй бол Зөрчлийн хуулиар торгоно гэсэн ийм зөрчлийн дагуу дагалдаж байгаа хууль орж ирж байна гэж би бол хассан. 
Зөв байна уу гэдгийг хариулаарай. 

Ч.Чимэдсүрэн: Одоогийн зохицуулж байгаа хуулиар бол хувь хүн тусгай зөвшөөрөлтэй үнэлгээний үйл ажиллааг явуулж байгаа. Сангийн сайд бол тусгай зөвшөөрлийг бол олгож байгаа. Энэ шинэчлэн найруулж байгаа хуулийн төсөл дээр бол хувь хүн хуулийн этгээд хоёулаа байж болохоор байгаа. Хуулийн этгээд нь бол хязгаарлагдмал хариуцлагатай нөхөрлөл хэлбэрээр зохион байгуулагдана. Нөхөрлөл хуулийн этгээд бол ямар хөрөнгийн үнэлгээний зүйлд үнэлгээ хийх вэ гэхээр нийтийн ашиг сонирхол бүхий асуудлыг хөндсөн ийм асуудалд бол хөрөнгийн үнэлгээг хийнэ. Жижиг болон одоо хувь хүний зохицуулалтаар хийж болох асуудлыг хувь хүнд хийж болохоор хосолсон хувилбартайгаар энэ удаагийн хуулийн зохицуулалт бол хийгдэж байгаа. 

Ганбаатар даргын асуултад хариулъя. Заавал хийлгэх хөрөнгийн үнэлгээний зүйл бол бас тодруулж орж ирсэн байгаа. Заавал хийгдэх .../минут дуусав/.

Ж.Ганбаатар: Дөрвөн номерын микрофон нэг минут сунгаж өгье. 

Ч.Чимэдсүрэн:  Заавал хийгдэх хөрөнгийн үнэлгээн дээр бол дараах зүйлүүд байж болно. Үүнд бол төрийн болон орон нутгийн өмчийг хувьчлах, үл хөдлөх эд хөрөнгийг худалдах, зээлийн барьцаанд ашиглах, өр төлбөр тооцох, төрийн болон орон нутгийн өмчийн оролцоотой хуулийн этгээдийг шинээр байгуулах, өөрчлөн байгуулах хувь нийлүүлсэн хөрөнгөд өөрчлөлт оруулах, хөрөнгийн үнэ цэнтэй холбоотой маргаан гарсан тохиолдолд татварын зориулалтаар хөрөнгийн үнэлгээ хийх зүйлд бол заавал үнэлгээ хийхийг бол шаардаж байгаа. Бусад тохиолдолд бол үйлчлүүлэгчийн хүсэлт дээр хоёр тал харилцан гэрээ байгуулсны үндсэн дээр үнэлгээ хийгдэх зохицуулалттай байгаа. 

Ж.Ганбаатар: Бараг бусад тохиолдол гэж байхгүй юм байна. Наад дээр чинь бол. Бүгд орчихсон гэсэн үг. Тэгэхээр наадах чинь заавал үнэлгээ хийлгүүлнэ гэсэн үг. Тэр үнэлгээг нь хэн тогтоох юм. Яагаад заавал үнэлгээ хийлгэх ёстой юм. Тэр үнэлгээ хийсэн төлбөрөөс татвараа төлөх юм байна. Тэгээд захиалгаар дутуу үнэлнэ, илүү үнэлнэ гээд юм явах вий гэж. Би асуулт асуусангүй ээ. 
ZOOM программыг ашиглаж оролцож байгаа Цэрэнпунцаг гишүүн асуултаа асууя. ZOOM программаар оролцож байгаа гишүүд бүгдээрээ ирцэд орж байгаа шүү. Ирцэд орж байгаа юу гэж асуугаад байна. Ирцэд орж байгаа гэдгийг хэлье. Цэрэнпунцаг гишүүн асуултаа асууя. 

Ц.Цэрэнпунцаг: Сонсогдож байна уу. Өглөөний мэнд. Хоёр асуулт байна. 
Нэгд энэ хөрөнгүүдээ одоо хэдэн төрлийн хөрөнгө байдаг юм хөрөнгүүдээ тодорхойлсон тодорхойлолт энэ хуульд орж байгаа юу. Баялаг, байгалийн баялаг, үл хөдлөх, хөдөлдөг гээд. Хөрөнгүүдийнхээ тодорхойлолтыг гаргаж ирж хуульд тавьсан заалтууд байна уу, нэгд.

Хоёрт сая Ганбаатар дарга сая асууж байна. Тэрэн дээр нь ер нь энэ заавал хөрөнгөө үнэлүүлэх ёстой гээд энд чинь орох юм бол цаашдаа энэ аж ахуйн нэгжүүд дээр чинь бас нэг дарамт ирнэ шүү дээ. Бас л нэг лиценз зөвшөөрөл давхар бий болж ирнэ. Дээрээс нь энэ чинь хөрөнгийн үнэлгээ хийх гэж өнөөдөр бол ер нь зүгээр банк аж ахуйн нэгж бол ялангуяа жижиг, дунд үйлдвэрүүд бол жижиг дунд компаниуд бол ер нь хөрөнгөө үнэлүүлэхдээ гол зорилго банкнаас зээл авах гэж л хөрөнгөө үнэлүүлдэг шүү дээ. Тэгэхээр зэрэг  энэ нь одоо цаашдаа заавал хөрөнгөө үнэлүүлдэг зохистой шаардлагатай болоод ирэх юм бол нөгөө л бас жижиг аж ахуйн нэгжүүд дээр бол их хүнд тусна даа энэ. Их том зардал болж гарч ирнэ. Тэгэхээр энийг бол их сайн анхаарч энэ дээр сайн эргэж харж үзэх ёстой байх. Энийг сайн анхааралдаа авч энэ дээр зүйл заалт заавал энийг мандат гаргаж энийг болохгүй байх. 

Ер нь бол цаашдаа улсын энэ төрийн өмчтэй компаниудыг ер нь нэлээд хатуу стандарт хангасан сайн компаниудаар болж өгвөл ер нь гаднын зөвлөх компаниудтай хамтарч байж том аж ахуйн нэгж компанийг үнэлүүлэхгүй бол бид нарын энэ төрийн өмчтэй компаниудын үнэлгээ тэр хөрөнгө капитал нь ямар үнэлгээтэй байгаа гэдэг нь тодорхой биш байдаг. 

Ж.Ганбаатар: Цэрэнпунцаг гишүүний микрофоныг сунгая. 

Ц.Цэрэнпунцаг: Тэгэхээр энэ төрийн өмчит компаниудын капиталыг л бид нар үнэлэх энэ үнэлгээг л их нарийсгамаар байгаа юм. Энэ бол хамгийн их сэжиг дагуулдаг, ард түмэн бол энэ дээр л эргэлздэг шүү дээ. Одоо нийт төрийн өмчтэй компаниуд дээр 30-аад их наядын тоо байна гээд л тоо баримт яриад байдаг. Тэр бол зүгээр л. Тэгэхээр зэрэг яг бодитой юм нь үнэхээр 30 их наяд юм уу. Аягүй бол 60 их наяд ч байж магадгүй шүү дээ.  Энэ багассан тоо ч байж магадгүй. Тэгэхээр зэрэг бид нар цаашдаа гол ач холбогдол нь юу юм бэ гэхээр зэрэг энийг бүр тасархай хатуу стандарт гаргаж энэ том аж ахуйн нэгжүүд, төрийн өмчтэй энэ том компаниудыг үнэлэх үнэлгээний стандарт нэг өөр. Жижиг, дунд бизнесүүдээ аж ахуйн нэгжүүдээ хөрөнгийг нь үнэлдэг үнэлгээ нэг өөр байх ёстой шүү. Энэ дээр ямар заалт байгаа вэ хариулж өгнө үү. Баярлалаа. 
Ж.Ганбаатар: Цэрэнпунцаг гишүүний асуултад хариулъя. 5 номерын микрофон өгье. 

Г.Баянмөнх: Цэрэнпунцаг гишүүний асуултад хариулъя. Монголын мэргэсэн үнэлгээчдийн институтийн тэргүүн Баянмөнх. 

Ерөнхийдөө хөрөнгийг тодорхойлсон тодорхойлолтууд байна уу гэсэн эхний асуулт байлаа. Тэгэхээр үнэлгээний тухай хуульд бол хөрөнгийн үнэлгээний зүйл гэдгийг тодорхойлсон байгаа. Хөрөнгийн үнэлгээний зүйл дотор юу юу багтахыг бол хуулиар зохицуулж өгсөн. Харин хөрөнгийнх нь тодорхойлолтыг энэ хуульд  үнэлгээний олон улсын стандартыг мөрдөнө гэж заасан. Үнэлгээний олон улсын стандартад мөрдсөн тэр тодорхойлолтууд бол энэ хуулиар давхар стандартыг нь зөвшөөрч байгаа учраас хөрөнгийн тодорхойлолт нь стандартад заагдсан тэр тодорхойлолтоор явна гэж ингэж ажлын хэсэг дээр нэгдсэн нэг ойлголтод хүрсэн. Хөрөнгүүдийн зүйлийн хувьд бол бид нар биет болон биет бус хөрөнгө бизнес дэх хувь оролцоо гэсэн ийм хэлбэрүүдээр санхүүгийн хэрэглүүр гэх мэтээр хөрөнгийнхөө үнэлэх төрлийг тодорхойлж өгсөн байгаа. 
Тэр хөрөнгийг үнэлэх одоо компаниудын тухайд өмнө нь хувь хүмүүст зөвшөөрөл олгож байгаа тохиолдолд том аж ахуйн нэгжүүдийг мэдлэг чадвар дутагдах ийм эрсдэл байсан учраас энэ удаагийн энэ хуулийн өөрчлөлтөөр аж ахуйн нэгжид нь бас тусгай зөвшөөрөл өгч байж үнэлсэн аж ахуйн нэгжтэй хариуцлага тооцох тогтолцоог бүрдүүлж байгаа. Ингэснээрээ бол бие дааж тус тусдаа үнэлгээ хийж байсан хувь хүмүүстээ харилцах харилцаа нь нөхөрлөлийн хэлбэр рүү шилжиж илүү том хүрээнд хариуцлага хараат бусаар үйл ажиллагаагаа явуулж хариуцлага тооцох ийм бололцоог бол хуулийн өөрчлөлтөөр тусгаж өгч байгаа. 
Түрүүчийн юун дээр нэг тодотгол хэлж болох уу. Санхүүгийн тайлангийн зориулалтаар үнэлнэ гэхээр бүх аж ахуйн нэгж заавал үнэлгээнд хамрагдах юм байна гэсэн буруу ойлголт явчихлаа. Тэгэхээр санхүүгийн тайлангийн зориулалтай үнэлгээ бол олон улсын стандартаар тодорхой хэсэг хөрөнгүүд дээр яригддаг. Тэр нь бол 3-5 жилийн давтамжтайгаар хэрвээ өөрөө аж ахуйн нэгж нь өөрөө дахин хөрөнгийн дахин үнэлгээний загвар гэсэн аргачлалыг сонгосон тохиолдолд 3-5 жилийн давтамжтайгаар дахин үнэлгээ хийгдэх шаардлага байдаг. Өртгийн загвар сонгосон бол дахин үнэлгээг стандартаар шаарддаггүй. Тэгэхээр стандартаар дахин үнэлгээ хийхийг шаардсан тийм үнэлгээнүүдийг хийж байгаа тохиолдолд хөрөнгийн үнэлгээ заавал хийгдэх ёстой гэсэн ийм ойлголтыг авах ёстой. Голдуу хувьцаат компаниуд төрийн өмчит компаниуд том аж ахуйн нэгж дээр бол 3-5 жилийн давтамжтайгаар үнэлгээ хийгдэх шаардлага тавигддаг. Стандартын шаардлага байгаа. Энийг хэн үнэлэх вэ гэдгийг үнэлгээний тусгай зөвшөөрөлтэй компани гэдгийг зохицуулж өгч байгаа.
Ж.Ганбаатар: Холбоон дээр том том эрх мэдэл аваад том холбоо гарч ирээд. Та тэр санхүүгийн юу гэдгээ дутуу ойлгосон байна. Наадах чинь татварын байгууллага танай үнэлгээг үндэслээд аж ахуйн нэгжүүдээс үл хөдлөх хөрөнгөөс нь татвар авна гэдгийг л хэлж байна шүү дээ. Хурал болж байгаа дарга аа. Та хариулах болоогүй байна. Энийг хэлж байна. Тэгээд танай холбоон дээр том эрх мэдэл очих юм байна. Танай холбоо хүмүүст тусгай зөвшөөрөл бэлдээд Сангийн сайд дээр хүсэлт хүргүүлээд танай холбоо нэлээд том эрх мэдэлтэй болох юм байна гэдгийг ойлголоо. Зөв байж магадгүй. Зөвхөн төр талаас нь асуудлуудыг бүгдийг нь харж бай л гэж байгаа шүү дээ. Цаана нь иргэн аж ахуйн нэгжийн эрх ашиг гэж байна. Хүний хөрөнгийг шууд очоод хэн нэгэн хүний захиалгаар дутуу юм дээшээ үнэлэх асуудал үүсэх вэ. Баялаг тохиолдлууд байгаа шүү. Бүгд шударга хүмүүс тэнд байгаа бол сайн л байна. 
Баттөмөр Цэрэнпунцаг гишүүн тодруулах уу. Үгүй юм байна. Баттөмөр гишүүн асуултаа асууя. 

Б.Баттөмөр: Хууль тогтоомжийг 2020 он хүртэл боловсронгуй болгох энэ үндсэн чиглэлд бол энэ Хөрөнгийн үнэлгээний хууль бол орсон байгаа. Олон улсын валютын сангийн хөтөлбөрийг хэрэгжүүлж байгаа хүрээнд  ч гэсэн энэ хууль бас орж ирж байгаа гэж ойлгож байгаа. Нэг асуулт байна. Хөрөнгийн үнэлгээний тухай хуулийн хэрэгжилтийг бүрэн хангах үүднээс үнэлгээчин үнэлгээ хийх хүмүүс гол нь одоо эрх бүхий хуулийн этгээдэд тавигдах шалгуурыг дээшлүүлэх чиглэл рүү орж ирж байна. Энэ үнэхээр бэлтгэгдсэн ажлаа мэддэг ийм субъектүүдийг хөрөнгийн үнэлгээний эрх олгох ёстой. Гэтэл бол энэ байж байгаа мэдээллээр бол нийт хөрөнгийн үнэлгээ хийх эрх авсан хуулийн этгээдүүдийн субъектүүдийн 55 орчим хувь нь хааяа нэг хийдэг, огт хийдэггүй. 45 хувь нь хийдэг гэсэн нэг ийм судалгаа байдаг юм билээ. Энийг засах чиглэлээр юу хийгдэж байгаа вэ гэсэн ийм асуулт байна. 

Зах зээлийн эдийн засаг хөгжихийн хэрээр хүмүүс хуулийн этгээд өөрийнхөө өмч хөрөнгийг бусдад шилжүүлэх, худалдах, барьцаалах, өрөөр тооцуулах гээд эдийн засгийн эргэлтэд оруулах маш их ажлууд эрчимтэй бол явагдаж байгаа. Энэ утгаараа бол энэ хууль үнэхээр чухал ач холбогдолтой хууль юм. Энэ үнэлгээн дээр хил ам их гардаг. Үнэлгээний мэргэжлийн байгууллагуудын хариуцлагын даатгалыг яаж тусгасан бэ гэсэн асуулт асууя. 

Гурав дахь асуулт энэ мэдээллийн санг ашиглах чиглэлээр одоо юу хийж болохоор байна. 

Дөрөвдүгээрт нь үнэлгээний олон улсын стандарт гэж байгаа. Энэ стандартад нийцүүлж юу юуг авсан бэ гэсэн ийм ийм асуултуудад хариулт авъя. 

Ж.Ганбаатар: Гишүүний асуултад хариулъя. 4 номер уу. 
Ч.Чимэдсүрэн: Өмнө нь товч хариулсан. Одоо бол хувь хүн үнэлгээний үйл ажиллагааг эрхэлж байгаа. Энэ дээр жижиг хувь хүний шинжтэй үйлчлүүлэгч үнэлгээчний хооронд зохицуулагдах асуудлыг бол хувь хүмүүс гэдэг нь бол үргэлжлээд явна. Харин нийтийн эрх ашиг бүхий байгууллага дээр хуулийн этгээд байна. Хуулийн этгээдэд тавьж байгаа шаардлага шалгуур гэж бий. Үүнд одоо ажлын байртай байх. Нөхөрлөл хэлбэрээр зохион байгуулагдах. Гурваас доошгүй үнэлгээчинтэй байх. Үнэлгээний үндсэн үйл ажиллагааг хийхэд дотоод стандарт болон олон улсын стандартыг бол боловсруулсан байх гэсэн ийм шалгууруудыг бол тавьж байгаа. 

Хариуцлагын даатгалтай холбоотой хэсгийг бол 2 дугаар асуултад энэ хуульд бол оруулсан байгаа. Өөрөөр хэлбэл үнэлгээ хийгдсэн нийтийн ашиг сонирхол бүхий байгууллагад хийгдэж байгаа тэдгээрийн үнэлгээг бол даатгалаар заавал даатгагдсан байх зохицуулалтыг хуулиар зааж өгсөн. 
Мэдээллийн санг өмнөх хууль дээр бол бүдэг орсныг энэ хууль дээр нэлээд тодорхой оруулж өгч байгаа. Тэгээд энэ мэргэжлийн байгууллага, Сангийн яаман дээр бол мэдээллийн санг бол бүрдүүлээд үүнээс бол бүхий л оролцогч талууд бол мэдээллээ авах бололцоотой байхаар бол энэ зохицуулалтуудыг хийж байгаа. Үнэлгээг хувь хүн, хуулийн этгээд гэхгүй бүх хүмүүс үнэлгээ хийсэн тайлангаа энэ мэдээллийн санд бол оруулах зохицуулалттайгаар бол хийгдэж байгаа. Эндээс нэгдсэн үнэлгээний чанарын асуудал, зах зээлийн үнийн мэдээллийг харьцуулж хийх. Нийтэд мэдээлэх, эндээс эрсдэлт суурилсан эргээд чанарын хяналт хийх ийм боломж нь бүрдэнэ гэсэн үг. Үнэлгээг хийхдээ бид үнэлгээний олон улсын стандарт гэдгийг дагаж мөрдөхөөр бол хуульчилсан. Манай улсын хувьд ч гэсэн тодорхой үнэлгээний эрхтэй үнэлгээний мэргэжлийн байгууллагууд нь олон улсын үнэлгээний энэ консулд бол машинаар орж мэргэжил арга зүйн хувьд бол холбоотой ажилладаг байгаа. 
Ж.Ганбаатар:  Баттөмөр гишүүн тодруулахгүй юм байна. 

Цогтгэрэл гишүүн асуултаа асууя. 

О.Цогтгэрэл: Зах зээлийн эдийн засаг хөрөнгийн үнэ цэнэ гэдэг хоёр салгүй ойлголтууд. Тэгэхээр энэ бол маш чухал хуулийн төсөл байна. Хэд хэдэн асуулт байна. Энэ хуулийн төсөл дээр үнэлгээнийх нь хөлсийг төрөөс тогтоох тухай заалт байсан. Өмнөх хууль дээрээ тийм юм байхгүй байх шиг байсан. Тэгэхээр энэ чинь өөрөө тухайн байгууллагуудыг бараа бүтээгдэхүүнүүдийнхээ чанараа ялгах боломжийг нь хаасан заалт юм биш үү. Тэр тусмаа яг иймэрхүү заалт нь энэ хуулийн үзэл баримтлал хэсэгт нь байхгүй. Энэ дээрээ нэг тайлбар өгөөч. Энэ бас энэ хуульд явж байгаагаар тусгай зөвшөөрлийг үнэлгээчин авна, үнэлгээний компани авна. Тэгээд тодорхой хугацаа болоод энэ үнэлгээний байгууллага дахин бас төрийн байгууллага руу сунгагдана гээд ийм тусгай зөвшөөрөл лиценз зөвшөөрлийн асуудал маш ихээр тавигдаж байна лээ. Энэ чинь дахиад нөгөө янз бүрийн намын болоод мөрийн хөтөлбөрүүдэд байдаг тусгай зөвшөөрлийн тоог цөөлнө. Төрөөс оролцох оролцоог багасгана гэдэгтэйгээ бас зөрчилдөж байгаа юм биш үү. 
Хамгийн гол нь үнэлгээчин нь өөрөө тусгай зөвшөөрлөө аваад явж байхад нэмэлт олон шалгууруудын хэрэгцээ байгаа юу. Өөр дараагийн нэг асуудал нь үнэлгээчин өөрийн ажил олгогч байгууллагынхаа үнэлгээ хийж болох тухай заалт байна лээ. Энэ чинь өөрөө жинхэнээсээ нэгдүгээрт ашиг сонирхлын зөрчил. 

Хоёрдугаарт томоохон байгууллагууд өөрийнхөө дэргэд үнэлгээний байгууллагуудыг ашиг сонирхлоороо үнэлж болох тийм боломжийг олгоод байгаа юм биш үү. 

Дараагийн нэг асуулт нь үүсгэн байгуулагч тэр нөхөрлөл байна гэж байна лээ. Үүсгэн байгуулагч нэгдүгээрт нь гадаадын иргэн 50 хувиас дээш байж болохгүй гэдэг чинь яг юу гэсэн ямар учиртай заалт юм бэ. Гадаадын хөрөнгө оруулалт орж болохгүй салбар мөн үү. Тэгээд дээрээс нь ингэвэл гадаадын хөрөнгө оруулалт шинэ ноу хау менежмент орж ирэх боломжийг чинь энэ хуулийн заалтаараа хасаж байх шиг. Нөгөө талаараа яг яахаараа зөвхөн нөхөрлөл хэлбэрээр байна гэж. Нөхөрлөл чинь зөвхөн тэр үүсгэн байгуулагчийн тус бүрийнхээ хариуцлагыг хүлээдэг л хуулийн этгээд. Тэгэхээр нөхөрлөл байх гадаадын хөрөнгө оруулагч орж болохгүй гэдэг чинь энэ салбарын аж ахуйн нэгжүүд томрох боломжийг хаасан  ийм хуулийн төсөл. Үүний үр дагавраар жишээ нь гадаадын томоохон хөрөнгө оруулагч компани орж ирлээ гэхэд Монголд тэрний үнэлгээ хийх чадавхтай компани байхгүй байх олон талын үр дагавар гарах юм шиг харагдаж байна. Эдгээр асуултуудад хариулт авъя. 

Ж.Ганбаатар: Гишүүн их тодорхой асуултуудыг асуулаа. 4 номерын микрофон хариулъя. 

Ч.Чимэдсүрэн: Цогтгэрэл гишүүний асуултад хариулъя. Үнэлгээний үйлчилгээний хөлстэй холбоотой асуудал байна. Энэ бол үнэлгээчин үйлчлүүлэгч хоёр бол харилцан тохиролцож гэрээ байгуулаад үнээ тохирох ёстой. Энэ нийтлэг энэ зарчмыг бол баримтална. Тэр үнэлгээний жишиг хөлс гэдэг асуудал бол тэр төртэй холбоотой хийгдэж байгаа ажлууд дээр хийгдэж байгаа. Тэр төртэй холбоотой түрүүн хэлсэн дуудлага худалдаагаар оруулах, барьцаалах, хувьчлах гээд ингээд хийгдэж байгаа зүйлүүд байдаг. Тэгэхээр энэнтэй холбоотой баг хүмүүс ажиллах тэдгээрт ногдох жишиг хөлсийг нь бол бид нар төрөөс зохицуулж өгч байж ирэх оны төсөв төлөвлөгөөнд тусгагдахаас авхуулаад энэ зохицуулалтыг нь хийх бол ийм шаардлага бол байгаа гэж үзсэн. 
Хоёрт нь тэр тусгай зөвшөөрлийн асуудал дээр хувь хүнд нь үнэлгээчний эрх олгочхоод хуулийн этгээдэд нь гэсэн асуудал яригдлаа. Тэгэхээр түрүүний хэлсэн нийт ашиг сонирхол бүхий байгууллагыг бол хувь үнэлгээчин бол хийгээд явах нь бол мэргэжил, ур чадвар болоод хариуцлагатай холбоотой асуудал дээр нэлээд асуудалтай байдаг юм билээ. Өнгөрсөн одоо мөрдөж байгаа 10 жилийн туршлагаас харсан. Тэрний өмнө бол хуулиар зохицуулаагүй ч гэсэн хуулийн этгээд хийж байсан бас практик байсан. Тэгэхээр бид нар бол нийтийн ашиг сонирхлын байгууллагууд нь хуулийн этгээд байх нь оновчтой юм. Харин жижиг үнэлгээг бол хувь хүн хийх нь шуурхай бөгөөд өртөг зардал багатай байх юм гэсэн үүднээс энэ зохицуулалтыг оруулсан байгаа. 

Дараагийн асуулт нь тэр ажил олгогч өөрийнхөө үнэлгээ хийх тухай асуудал бол энэ банктай холбоотой, арилжааны банктай холбоотой, хөрөнгийн барьцаатай холбоотой гарч ирсэн зүйл байгаа. Энэ талаар бол бас энэ олон улсын валютын сангаас Монголбанкан дээр төсөл хэрэгжээд бүхэл бүтэн том журам гаргаад байгаа. Тэрэнтэй холбогдуулж бид нар банкны үйл ажиллагааг тусдаа хуулиар зохицуулагдаж байгаа үлдэх ёстой юм байна гэдэг утгаар нь оруулсан заалт байгаа. 

Дөрөв дэх асуулт нь нөхөрлөл байх тухай асуудал нь бол илүү хариуцлагыг тодорхой болгох талаас нь авч үзэж байгаа. Хязгаарлагдмал хариуцлагатай болгоод тавьдаг. Хэдэн үнэлгээчний эрхтэй нөхдүүдийн нэг хүн байгуулаад өөрийнхөө доор удирдаад ингээд явчих тийм эрсдэлүүд бас өөр мэргэжлийн байгууллагууд дээр бол гардаг байсан. Тэгэхээр энэ үнэлгээний асуудал бол оюунаараа өөрийнхөө сурсан мэдсэн зүйлээр л эрхэлдэг үйл ажиллагаа. Бизнес гэж үзэж байгаа. Тэр утгаар нь яг ийм үнэлгээний эрхтэй хүмүүс энэ ажлыг хийх нь оновчтой юм. Түүнээс биш өөр хүн энийг удирдаад хийх нь боломжгүй юм гэдэг үүднээс нь нөхөрлөлийн хэлбэр рүү оруулсан. 51-ээс дээш хувь нь одоо Монголын одоо иргэн үнэлгээчийн эрхтэй хүн байх ёстой гэдэг нь бид нар өөрсдийнхөө мэргэжилтнүүдийн өсөж хөгжүүлэх, олон улсын түвшинд өрсөлдөх чадвартай болгоход бол гаднын байгууллага байлаа ч гэсэн тэдгээртэй хамтраад явах гэсэн үндэсний үзэл санааг тодорхой хэмжээгээр оруулсан. 
Ж.Ганбаатар: Бүх салбар ингээд өөрсдөө холбоо, хоршоо, нөхөрлөл гээд бүгдээрээ төрийн байгууллагууд ингээд. Тэгээд ерөөсөө гол бай нь болохоор хувь хүн аж ахуйн нэгж болдог. Та ер нь сайн дураараа үнэлгээгээ хийлгүүлдэггүй л болохгүй бол тэгээд төрийн дарамт дахиад нэг байцаагч гарч ирнэ. 
Цогтгэрэл гишүүн тодруулъя. 

О.Цогтгэрэл: Энэ хуулийн төслөөр бол тодорхой хэмжээний том хөрөнгө оруулалт татах боломж бололцоо бүрдсэн тийм үнэлгээний байгууллага ямар ч гэсэн Монголд үүсэхгүй юм байна хойшдоо яг энэ хуулийн төслөөр бол. 

Тэгээд нэмэлт нэг асуулт нь ер нь энэ хөрөнгийн үнэлгээний зах зээлийнх нь өөрийнх багтаамж үнэхээр үнэ цэнийг та нар юу гэж бодож байгаа юм бэ. Энэ салбар, энэ бизнесийн салбар өөрөө ямар үнэ цэнтэй хэдий хэмжээний багтаамжтай салбар вэ. Бид нарын үнэлэх гээд байгаа салбар маань. 

Ж.Ганбаатар: 4 номерын микрофонд хариулъя.

Ч.Чимэдсүрэн: Одоогийн байгаа мэдээллийн сан төдийлөн зохицуулалттай биш байгаа учраас нэгдсэн статистик мэдээ бол нарийн гарахгүй байгаа. Одоогоор бол 280 үнэлгээчин тусгай зөвшөөрөлтэй байдаг. Тэрний 1/3 нь л үнэлгээний салбарт бол яг энийгээ дагнан үйл ажиллагаа явуулдаг. 1/3 нь төрийн байгууллагад 1/3 нь багш нар гэсэн маягтай үйл ажиллагаа явуулж байгаа. 

Ж.Ганбаатар: Хариулт тодорхой биш бол дахин тодруулж болно. Ерөнхийдөө бол тодорхой биш. Ер нь бол Цогтгэрэл гишүүний асуултад бол хариулсангүй л дээ. Жавхлан гишүүн асуултаа асууя. 
Б.Жавхлан: Баярлалаа. Хэлэлцэх эсэх нь шүү дээ. Энэ их чухал хууль. Сая Цогтгэрэл гишүүн ч гэсэн хэллээ. Зах зээлийн нийгэмд энэ хөрөнгийн үнэлгээ гэдэг бол өөрөө маш том суурь ойлголт. Тэгэхээр энэ хэлэлцэх эсэх нь учраас цаашаа ажлын хэсэг байгуулагдаад явах байх. Ажлын хэсэгт орж ажиллах хүсэлтэй байна. Тэгээд их чухал хууль байна. Саяын хэлж байгаагаар бол энэ хуулийн үзэл баримтлал маань өөрөө нөгөө хөрөнгө талаа, хөрөнгийн эргэлт, хөрөнгө эзэмшигчийн эрсдэл, бизнес дэмжих тэр тал руугаа биш зөвхөн яг энэ хөрөнгийн үнэлгээний зах зээлээ хамгаалсан тэрийгээ дэмжсэн, тэрнийхээ эрх ашгийг л хамгаалсан хумьсан ийм л хууль ороод ирсэн юм шиг харагдаад байна шүү. Хамгийн энгийнээр саян тэр зах зээлийнх нь багтаамжийг гаргахад ингэж харагдаж байгаа шүү дээ. Сая одоо ингээд зөвхөн төрийн өмчийн компаниуд орон нутгийн төрийн өмчийн, улсын үйлдвэрийн газрууд гээд маш олон статустай байдаг. Хамтарсан ч гээд байдаг. 32 их наяд байдаг гэж байгаа юм эргэлтийн хөрөнгө нь. 
Тэнцлийнх нь хөл дүн нь гэсэн үг шүү дээ. Тэрнийх нь ер нь энэ аж ахуйн нэгжүүдийн чинь 50-иас доошгүй хувь нь бол үл хөдлөх хөрөнгүүд байдаг. Үл хөдлөх, хөдлөх хөрөнгүүд гээд бодоход чинь 16 их наяд. Тэгээд 0.1 хувь гэхээр энэ чинь бараг зуугаад тэрбум төгрөгийн асуудал байхгүй юу. Одооны жишиг үнэлгээний хураамж гэдэг юм уу одоо үйлчилгээний хөлс бол 0.1-0.3 орчим байдаг гэж. Тэгж бодохоор. Аягүй том зах зээл байгаа байхгүй юу. Зөвхөн төрийн өмчийн компаниудынх. Цаана нь одоо хувийн хэвшлийн хувь хүний гээд бодох юм бол маш том зах зээл байхгүй юу. Тэгэхээр энэ зах зээлийн эдийн засгийн харилцааг бол ойлгож байна. Энэ нь бол бас тодорхой хэмжээний хуулиар яг зах зээл нээгээд өгсөн учраас бас дэмжих нь чухал байх. Гэхдээ нөгөө талаар энэ хөрөнгөө үнэлүүлж байгаа цаад одоо этгээдийн иргэний энэ эрх ашгийг хамгаалах тэр үнэлүүлсэн хөрөнгө нь өөрөө зах зээл дээрээ бодит үнэлгээгээрээ хамгаалж чадах энэ талын хуулийн концепц нь өөрөө хадгалагдаж чадсан уу гэдгийг тодруулмаар байна. Үнэлгээний хувьд бол хоёр туйл л байгаа шүү дээ. 

Эзэмшигч нь бол аль болох гайгүй үнэлүүлчихийг хүснэ. Эдийн засгийн харилцаанд ороод ирэхээр нөгөө тал нь аль болох доош нь татах гэж оролдоно. Тэгэхээр ийм харилцаанууд дээр хуулийн агуулга концепц маань өөрөө хаана байна. Түүнээс шалтгаалж хуульд цаашаа ямар өөрчлөлт орох уу. Яаж ажиллах вэ гэдэг энэ өнцгүүд гарч ирнэ гэж ингэж үзэж байна.  

Баярлалаа. 

Ж.Ганбаатар: Хүрэлбаатар сайд хариулъя. 

Ч.Хүрэлбаатар: Би товчхон зүйл хэлэх гэсэн юм. Энэ хөрөнгийн үнэлгээтэй зүйл бол үнэхээр асуудалтай байгаа. Энэ зах зээл бол үндсэндээ зохицуулалтгүй явж байгаа. Ямар ч замбараагүй байгаа. Одоо сая нэг банк дампуурлаа шүү дээ. Тэгээд хэрвээ банкан дээр тэр хураагдсан хөрөнгүүдийн үнэлгээ гэж элгий нь авахаар юмнууд байгаа. Хаашаа ч харсан за нэг тэрбум төгрөг хүрэх юм уу, үгүй юу гэсэн бодол байхад тэр маань 20, 30 тэрбум төгрөгөөр үнэлэгдсэн. Тэгэхээр энэ зохицуулалтгүй, замбараагүй байгаа зүйлийг цэгцэлье. Энэ хууль дээр түрүүн яригдаад байгаа зүйл бол 5.2 дугаар заалт бол олон нийтийн эрх ашгийг хөндсөн гэдэг зүйл байгаа. 

Тийм учраас бид нар энд тэр алдаа, оноотой зүйл байх юм бол Ганбаатар даргатай бол санал нэг байна. Алдаатай зүйл байхыг үгүйсгэхгүй. Зарим байгууллага дээр эрх мэдэл нэмэгдэх, ийм зүйл байхыг бол үгүйсгэхгүй байна яг үнэнийг хэлэхэд. Гэхдээ бид нар энэ хуулийг хэлэлцээд зохицуулмаар байна. Одоо бид нар өчнөөн олон банк янз бүрийн юм дампуурдаг. Гэрээний үнэлгээ гэж арай л юм байгаа шүү дээ. Тэгэхээр энэ дээр бол хуулиа хэлэлцээд олон талаас нь нэлээд сайн ажиллаж байгаад зөв зүйтэй болгоод гаргаад явчихвал аж ахуйн нэгжүүддээ ч хэрэгтэй. 

Нийгэмдээ ч хэрэгтэй ийм л зүйл болох болов уу гэж бодож байна. Их өөгүй алдаагүй хууль гэж би бас хэлэхгүй. Сая гишүүдийн хэлж байгаа зүйлүүдээс харахад бол энэ дээр арай ч буруу маягаар томьёолсон зүйлүүд байна гэдгийг хэлье. 

Нэг жоохон зохицуулалттай л болгож, зөв болгож явмаар байна. 

Баярлалаа. 

Ж.Ганбаатар: Жавхлан гишүүн тодруулах уу. 5 номерын микрофон 1 минут. 
Г.Баянмөнх: Жавхлан гишүүний асуултад нэмж хариулъя. Тэгэхээр хөрөнгө эзэмшигч, үйлчлүүлэгчийн эрх ашгийн хувьд бол хөрөнгийн үнэлгээчин дээр нэлээд том хариуцлага энэ хуульд тусгагдсан байгаа. Энэ бол үнэлгээчний өөрийн буруутай үйл ажиллагаанаас учруулсан хохирлыг нөхөн төлөх гээд. Тэгэхээр энэ бол 100 тэрбум, их наяд төгрөгийн ч юм уу үнэтэй том хохирол учруулчихсан тохиолдолд тэр үнэлгээчин бол тэр хохирлыг нөхөн төлөх тухай асар том хариуцлага яригдаж байгаа. Энийг дагаад үнэлгээчний хариуцлагыг дахиад эргүүлээд даатгах тухай харилцааг энэ дээр зохицуулж өгсөн. Тэгэхээр нэг талаасаа хохирол нэхэх хэмжээнд бол даатгалаар баталгаажсан байх хэрэгтэй. Тэгэхээр үнэлгээчний хувь хүмүүс болон компанийн хариуцлагыг нэгдүгээрт сайн өндөр хариуцлага ноогдуулж тусгасан гэсэн ийм зохицуулалт байгаа. Зах зээлийн хувьд бол үнэхээр хувь хүмүүст бол өнгөрсөн хугацаанд эрх олгож байсан учраас нэгдсэн тийм. 
Ж.Ганбаатар: Тийм шүү дээ. Тэр их мөнгийг чинь хэн одоо улс төлж дийлэхгүй мөнгийг нэг хүн яаж төлөх вэ дээ. Би хоёр асуулт асууя. 

Ер нь яах вэ сая Хүрэлбаатар сайдын хариултыг сонсож байхад бол асуудал үүссэн шүүхээр явж байгаа компаниуд дээр бол тэр үнэлгээ гэж байгаа асуудлууд бол зах зээл дээр үүсэх харилцааны 1-2 хувиас хэтрэхгүй байх. Ер нь цаана нь байгаа ерэн хэдэн хувийн гол харилцаа бол ер нь зүгээр ирээдүйд үүсэх маргаан бол миний байшингаас их татвар авч байна гэсэн тийм л харилцаа үүсэх болов уу, ялангуяа жижиг дунд үйлдвэрлэгч нар дээр. 

Байшин барилга эд хөрөнгө. Одоо ингээд балансаас төлж байхад хүртэл асуудалтай байдаг юм. Татварын байцаагч нар уг нь балансын үнэ хүртэл элэгдэл, хорогдлоороо үнэлгээ нь унадаг шүү дээ. Унаж байгаа байхгүй юу. Хуучраад ирэхээр хуучин эд хөрөнгө чинь үнэлгээ нь унаж байх ёстой. 

Татварын байгууллага бол тэрийг бол авч үздэггүй л дээ. Одоо жишээлбэл Зөрчлийн тухай хуулиар үнэлгээ хүлээн зөвшөөрөхгүй татгалзвал торгоно гэсэн заалттай л юм билээ л дээ. 

Хэрвээ үнэлгээгээ бас татгалзах юм бол зайлсхийх юм бол хариуцлага хүлээлгэнэ гэсэн. Энэ бол нэг талыг харсан төрийн байр сууринаас ингээд л бүгдээрээ сууж байгаад ингээд л яаж энэ харилцааг сайжруулах вэ. Сая Жавхлан гишүүн нарийн томьёоллоо л доо. Яг тэр харилцаагаа л харсан. Тэрнээс тэр хөрөнгө үнэлүүлж байгаа хүний эрх ашиг гэж энэ хуульд алга. Эрх гээд уншихаар үүрэг л байгаад байхгүй юу. Хөрөнгө үнэлүүлж байгаа хүний эрхийг хэлээд өг гэхээр уншихаар наадах чинь үүрэг л сонсогдож байгаа. Тэгэхээр энэ чинь заавал үнэлүүлэх хэрэгтэй болох юм байна. Мөнгө төлөх юм байна. 

Дээрээс нь араас нь зайлсхийх юм бол заавал араас нь энэ хүнийг торгох юм байна. Маш том хүнд суртал үүснэ. Зөрчлийн тухай хууль дээр ч гэсэн энэ асуудлыг зөндөө ярьсан. Ер нь сонсдоггүй шүү энэ төрийн албан хаагч нар. Сонсдоггүй юм. Яг харилцаан дээр үүсээд ирэхээр л ойлгодог. Шүүх хяналтын байгууллага дээр очиж байгаа аж ахуйн нэгжүүдийн асуудал бол нийт аж ахуйн нэгжүүдийн тийм энэ бол төрийн өөрөө хийж байгаа л царай шүү дээ. Тэгэхээр миний хувьд бол тэр сайн дураараа л хөрөнгөө үнэлүүлдэг байх ёстой. Хөрөнгийн зах зээл бид нарын хэмжээнд өнөөдөр тодорхой хэмжээнд өсөж хөгжөөгүй байна. Тэр хүртэл гэдэг юм уу. Мэдэхгүй ямар ч байсан сайн дураараа л яах ёстой. Тэгэхгүй бол дахиад л нэг дарамт байж болохгүй. Тэгээд л хөрөнгийн  одоо өөрийнх нь үнэлгээнээс хэд дахин илүү үнэлээд тэндээс нь татвар авна. Наадах чинь санаа нь бол тийм л байна шүү дээ. 
Би гол харилцааг нь хэлж байгаа.  Мэдээж банканд аваачаад эд хөрөнгөө үнэлүүлэхээр 500 сая төгрөгийн хөрөнгийнх нь 100 саяар үнэлдэг. Татварын байцаагч очихоороо 400 саяар татвар авдаг. Өнөөдрийн тогтолцоо шүү дээ. Хүн бүр энийг тийм гэж хэлэх байх. Энэ талаасаа тэр аж ахуйн нэгж хувь иргэн талаасаа харсан зүйл хуульд маш бага байна. Холбоогоо яаж сайжруулах вэ. Яаж тэр хөрөнгө үнэлэгчдийг хянах вэ. Тэр хөрөнгө үнэлж байгаа хүмүүсийг тэр талаасаа бол их сайн болсон юм шиг байна. 

Тийм учраас би бол дэмжихгүй байна. 
Асуулт асууж дууслаа. Үг хэлэх гишүүд нэрсээ өгөхийг хүсье. Энхбаяр гишүүнээр тасаллаа. 
Цэрэнпунцаг гишүүн үг хэлнэ. Цэрэнпунцаг гишүүний микрофоныг өгье. 

Ц.Цэрэнпунцаг: Ер нь бол энэ хуулийг хэлэлцэхийг бол дэмжиж байна л даа. Хэлэлцэхдээ одоо ажлын хэсэг гараад нэлээд нухацтай ажиллах байх. Энэ дээрээ одоо олон гишүүдийн ярьж байгаа санаа бодлуудыг анхаарч үзэж аль болохоор энэ зах зээлийн зохицуулалттай болгохгүй бол Хүрэлбаатар сайдын хэлж байгаагаар өнөөдөр ямар ч зохицуулалтгүй явж байгаа энэ зах зээлийг бас зохицуулалттай болгож. Хамгийн гол нь зохицуулалттай болгож байна гээд ялангуяа сая Ганбаатар дарга эд нарын ярьж байгаа даатгуулагч, хөрөнгө үнэлүүлэгчийн тэр ашгийг хөндсөн энэ хохирох талаас нь болгоомжтой хандаж энэ ер нь цаашид хэлэлцэхийг бол дэмжиж байна. 
Гэхдээ ер нь бол хамгийн гол асуудал бол хоёр мундаг эрх байгаа шүү дээ. Хүний эрх чөлөө, өмчийн эрхийг бол ерөөсөө ярьдаггүй. Манайд бол энэ өмчийн эрх гэдэг юм байхаа больсон. Хүний эрх чөлөө гэж их ярьж байгаа. Өмчийн эрхийг бол ерөөсөө ярихаа больчихсон шүү дээ. Тэгээд энэ өмчийн эрхийг ярьдаг болгох энэ хууль нь цаашаа гарах юм бол энэ хууль энэ хүний өмчийг шударга үнэлдэг. Хүний өмчийн эрхийг хамгаалсан талаас нь уг нь анхаарч гарвал энэ хуулийнх нь зорилго байх болов уу. Тийм учраас энэ хууль ажлын хэсэг гараад ажиллахад нь ажлын хэсэгт орж ажиллая гэж саналаа өгч байна. Тэгээд дэмжиж байна. 
Хэлэлцэхийг дэмжиж байна. 

Баярлалаа. 

Ж.Ганбаатар: Цэрэнпунцаг гишүүнд баярлалаа. Энхбаяр гишүүн үг хэлнэ. 

Б.Энхбаяр: Баярлалаа. Энэ хуулийн төслийг хэлэлцэх эсэхийг бол хоёр гараа өргөөд 200 хувь дэмжиж байгаа. 200 хувь дэмжих хоёр үндэслэл байна. Нэгдүгээрт ерөөсөө манай улс чинь 1990 оноос хойш зах зээлийн эдийн засаг чөлөөт эдийн засаг гэж явж байгаа мөртөө энэ том эдийн засаг бий болоод энийгээ яаж үнэлэх юм бэ гэдэг хамгийн чухал харилцаагаа орхиод яваад байсан юм. Тэгээд үүний гор яаж гарч ирж байгаа вэ гэхээр олон юман дээр гарч ирж байгаа. Саяхан бид нар олон улсын мөнгө угаах терроризмтой тэмцэх байгууллагын саарал жагсаалтад ороод ер нь нэлээд юм болж байж гарлаа. Энэ тавьж байсан чухал шаардлагын нэг нь танай энэ авлига далд эдийн засаг их байна. Энийгээ бодитой үнэлэх ёстой. Хөрөнгийн үнэлгээний эрхийн асуудал ерөөсөө зохицуулахгүй байна. Энэ хууль тогтоомжоо шинэчил гэдэг үүрэг хүлээлгэсэн юм. Энэ бол Монгол Улсын Засгийн газрын үүрэг биш Монгол төрийн үүрэг. 
Тийм учраас бол Улсын Их Хуралд энийг бол бас эрх зүйн орчныг нь боловсронгуй болгох үүрэг бас байгаа бидний өмнө. 
Тэгээд үнэхээр одоо хэдэн их наядаар хэмжигдэх хөрөнгө байгаа. 2015 онд эдийн засгийн ил тод байдлын тухай хууль буюу Өршөөлийн хууль баталсан. Хаана нь мэдэгдэхгүй 30 их наядын мөнгө гараад ирсэн шүү дээ. Энэ чинь одоо маш их үнэлэгдээгүй далд ийм эдийн засаг байна гэдгийг одоо үүнээс илүү нотолж байгаа юм бол байхгүй. Яагаад гэхээр үнэлгээний чинь салбар зохицуулалт өөрөө ийм эзэнгүй хоосон хууль, эрх зүйн үйлчлэл дутаж явж ирсэн. Тэгээд тэр үед ажлын хэсэг миний хувьд Хууль зүйн дэд сайд байхдаа ахалж байсан юм. Энэ их олон жил болж байгаа хуулийн төсөл юм. Анхны ноорог дээр нь би бас дэд сайд байхдаа үзэж байсан юм. Одоо миний мэдэхийн бараг 3, 4 жил болж байгаа. 
Тэгээд нэлээд одоо ийм суурь шинжтэй асуудал байгаа юм. 

Хоёр дахь үндэслэл бол энэ манай улс 2017 онд бүртгэлийн хууль хэлэлцсэн. Энэ бүртгэлийн хууль гарахаас өмнө Монголын төр хэзээ ч газраа үнэлж байгаагүй. Үнэлгээ байхгүй. Өөрөөр хэлбэл Засгийн газрын тогтоолоор баталсан газрын суурь үнэлгээний аргачлалаар газраа үнэлж явж ирсэн. Тэгтэл энэ чинь та бүхэн мэдэж байгаа шүү дээ. Сүхбаатарын талбайн хажуу талын одоо хэвлэх үйлдвэрийн газар яг тэр суурь үнэлгээгээр бол нэг тэрбум хүрэхгүй. Зах зээлийн дуудлага, худалдаагаар үнэлсэн юу зарахад 20.../минут дуусав/.
Ж.Ганбаатар: Энхбаяр гишүүний микрофоныг 1 минут сунгаж өгье. 

Б.Энхбаяр: Баярлалаа. Тэгэхээр бүх ард түмний мэдэлд байгаа энэ газар тэгээд энэ маш их төрийн барилга, байгууламж машин тэргээс эхлээд бүгдийг нь бодитой үнэлэх ёстой. Манай нэг Их Хурлын гишүүн саяхан сарын өмнө чуулган дээр хэлж байсан. Энэ төрийн өмчийн хороо төрийн байгууллагууд 200, 300 хэдэн саяар том том шинэ жийп ланд 200 энэ тэр авчихдаг. Жил унаад энийгээ актална гээд энийгээ 10, 20 саяар зардаг гээд. Энэ чинь авлига шүү дээ. Энийг одоо бодитой тогтоох гол юм бол хөрөнгийн үнэлгээнийхээ асуудлыг бид үнэхээр цэгцлэхгүй бол бусад том асуудлууд шийдэгдэхгүй юм билээ. Тийм учраас ажлын хэсэгт орж ажиллах хүсэлтэй байгаа. 
Энэ газрын багц хууль, төрийн өмчийн багц хуультай нягт гинжин уялдаатай ийм багц хуулийнх нь нэг хэсэг нь орж ирлээ гэж би талархан хүлээж авч байгаа. Баярлалаа. 

Ж.Ганбаатар: Жавхлан гишүүн үг хэлье. 

Б.Жавхлан: Сая Энхбаяр гишүүний хэлсэн санаануудтай их давхцаж байна. Дэмжиж байна. Энхбаяр гишүүн бас энэ ажлын хэсэгт нь ороод ажиллаасай гэж бодож байна. Дээрээс нь энэ хуулийг хэлэлцэх явцад анхаарах нэг өнцөг байгаа юм. Би энэ хууль дээрээс хараад байгаа юм олж харахгүй л байна. Юу вэ гэхээр энэ хөрөнгийн үнэлгээ гэдэг энэ харилцаанд чинь Үндсэн гурван тал оролцож байгаа юм. 
Нэгдүгээрт хөрөнгө эзэмшигч.

Хоёрдугаарт энэ үнэлгээчин. Үнэлгээчин маань хуулиараа бол хувь хүн байж болох юм байна. Хуулийн этгээд байж болох юм байна. 

Гурав дахь тал нь тэр үнэлүүлсэн хөрөнгийг эдийн засгийн харилцаанд оруулж ирж байгаа нэг юм байгаа. Банк байж болж байна. Барьцаалан зээлдүүлэх байгууллагууд байж болж байна. Очоод татвар төлөхөд хүртэл тэр эргэлтийн хөрөнгө маань эргэлтэд орж ирж байна. Өмч хөрөнгө өвлүүлэх гээд ийм олон эдийн засгийн харилцаанд оролцож байна. Энэ гурван талынхаа эрх ашгийг жигд хамгаалсан, жигд хөндсөн ийм хууль гарах ёстой юм байгаа юм. Тэгэхгүй болохоор энэ хууль бол зөвхөн яг үнэлэх талаас нь бүх юмыг нь тэр зах зээлээ л хамгаалсан, тэр зах зээлээ дэмжсэн ийм болоод байна. Тэгэхээр энэ хөрөнгийн үнэлгээний хууль дээр суурилсан маш олон том эдийн засгийн харилцаа маш их хөндөгдөнө. Ялангуяа энэ хөрөнгийг эргэлтэд оруулдаг тэр банк, санхүү, хөрөнгийн зах зээл гээд. Энэ зах зээлийн маш том эрсдэлийн асуудал байгаа. Гэх мэтчилэн маш олон талаас нь харж ингэж энэ хууль маань өөрөө бүтэн сайн хууль болж гараасай гэж ингэж бодож байна. 
Энэ хуульд үнэлгээний талаасаа их сайн бэлтгэгдсэн ийм хууль болсон байна. Тэгэхээр тэр эргэлтэд оруулж байгаа болон хөрөнгийн эзэмшигч талаас нь эрсдэлийг сайн хамгаалсан тэрийг нь дэмжсэн тийм их сайн боловсруулалт энэ хууль боловсруулах шатандаа хийгдэх ёстой гэж ингэж хэлмээр байна. 

Ж.Ганбаатар: Баярлалаа. 

Гишүүд бол хэлэлцэх эсэхийг нь дэмжээд явах юм шиг байна. Гэхдээ энэ төр дээр гарч байгаа алдаа завхрал янз янзын зүйлээ хувийн хэвшил аж ахуйн нэгжүүдэд наачихавдаа. Үүний цаана тийм зүйлүүд чинь нуугдаад ирээдүйд наадах чинь энэ үүсэх харилцаанаас чинь зөндөө маргаан гарна шүү дээ. Тэрийгээ сайн анхаарна биз дээ. Ажлын хэсэгт орж байгаа гишүүд эд нар энийгээ сайн бодож ажиллана биз. Ганцхан талаас нь хараад асуудалд хандах вий. 
Бид нар бол хуулийг харж байхад өөрсдөө эрх мэдэл олж авах гэсэн л зүйлүүд давамгай байна шүү. Холбоо, хороо, хоршоо гээд. Өөрөө өөрсдөө л тэрэн дээрээ үнэлгээчиндээ үнэлэлт өгнө. Үнэлгээчнийхээ тэр эрхийг нь сунгуулна. Тэр тал руугаа л энэ хуулийн чинь бараг 60, 70 хувь нь явсан байхгүй. Тэрийгээ л энэ үнэлгээний хууль гээд харсан. Ялангуяа жижиг, дунд үйлдвэр эрхэлж байгаа хүмүүсийн юуг эд хөрөнгийг үнэлэхдээ сайн дураар нь саналаар үнэлэх нь зөв байх шүү. Төрийн алба гэдэг юм уу тэр уул уурхай банк санхүү гэдэг юм уу тэр томоохон аж ахуйн нэгжүүдээ бол асуудлыг нь өөрөөр ангилдаг юм байгаа биз. Энийг би бол сануулж хэллээ шүү Эдийн засгийн байнгын хорооны даргын хувьд. Үүрэг гэж харж байгаа шүү. Харилцаа чинь энэ рүүгээ чиглэх вий. Зохион байгуулалттай, захиалгаар асуудалд ханддаг болох вий дээ. Хүний хөрөнгийг хөндлөнгөөс нь хэн нэгэн хүний захиалгаар дутуу, илүү үнэлдэг ийм тогтолцоо үүсэх вий. Энийг хэлье. Үг хэлэх эрхийнхээ хүрээнд хэлье. 

Санал хураалт явуулъя. Хөрөнгийн үнэлгээний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслийн үзэл баримтлалыг дэмжих нь зүйтэй гэсэн томьёоллоор санал хураалт явуулъя. 

Санал хураалт. Санал хураалтыг цуцалъя. Саналыг дэмжиж байгаа гишүүд гараа өргөхийг хүсье. Санал хураалт явуулъя. 100 хувийн саналаар хуулийн санал дэмжигдлээ. 

Ажлын хэсэг Сангийн сайдад баярлалаа. Чуулганд Ж.Бат-Эрдэнэ гишүүн санал, дүгнэлтийг танилцуулна. 

Дараагийн асуудалдаа оръё. Ажлын хэсэг байгуулах тухай. Валютын зохицуулалтын тухай хуулийн төслүүд болон хамт өргөн мэдүүлсэн хуулийн төслүүдийг нэгтгэж хуралдаанаар хэлэлцэх, бэлтгэл ажлыг хангах үүрэг бүхий ажлын хэсгийг шинэчлэн байгуулах тухай Байнгын хорооны тогтоолын төслийг хэлэлцье.

Тогтоолын төслийг танилцуулъя. Ажлын хэсгийн ахлагчаар Ц.Даваасүрэн гишүүн ажиллана. Гишүүдэд Булгантуяа гишүүн, Жавхлан гишүүн, Цогтгэрэл гишүүн, Энхбаяр гишүүн гэсэн 5 хүний бүрэлдэхүүнтэй ажлын хэсгийг байгуулж байна. Саналтай Байнгын хорооны гишүүн байна уу.
Оюунчимэг гишүүн үг хэлэх үү. 

М.Оюунчимэг: Миний өргөн барьсан валютын зохицуулалтын тухай хууль байгаа шинэчилсэн найруулгын. Миний болон гурван гишүүний хамтаар өргөн барьсан Валютын зохицуулалтын тухай хуульд нэмэлт, өөрчлөлт оруулах биш шинэчилсэн найруулгаараа Бат-Эрдэнэ гишүүнээр ахлуулсан ажлын хэсэг байсан. Энэ дээр Ерөнхийлөгчийн валютын зохицуулалтын тухай хуульд нэмэлт, өөрчлөлт оруулах энэ өргөн барьсан төслийг бас хамтраад хэлэлцье гээд өмнөх парламентаар Эдийн засгийн байнгын хороо шийдээд манай Бат-Эрдэнэ гишүүн ахлаад гишүүд дотор нь орсон байсан. Энэ ажлын хэсэг хүчингүй болоод шинээр ажлын хэсэг гараад тэрийг Даваасүрэн гишүүн ахалж байна гэж ойлгож болох уу. 

Ж.Ганбаатар: Тиймээ та яг зөв ойлгосон байна. Ж.Бат-Эрдэнэ өөрийнхөө саналаар татгалзсан байгаа. Тийм учраас ажлын хэсгийг шинээр зохион байгуулах зайлшгүй шаардлага үүссэн. Гишүүдийн өргөн барьсан хууль, Ерөнхийлөгчийн өргөн барьсан хуулийг нэгтгээд ажлын хэсэг байгуулагдаж байгаа. 
Таны ойлголт зөв байна. 

М.Оюунчимэг:  Баярлалаа. 

Ж.Ганбаатар: Ажлын хэсэг дэмжиж байгаа. Ажлын хэсэг байгуулах тухай Байнгын хорооны тогтоолын төслийг баталъя гэсэн санал хураалт явуулъя. Гишүүд анхааралтай байгаарай санал хураалт гараа өргөе. 100 хувийн саналаар санал дэмжигдлээ. 

Өнөөдрийн байнгын хорооны хуралдаан өндөрлөлөө. Баярлалаа. 

Уучлаарай. Дахиад нэг ажлын хэсэг байна. 

Авто тээврийн тухай хуулийн ажлын хэсэг байгуулах тухай

Авто тээврийн тухай хуулийн шинэчилсэн найруулгын төслийг чуулганаар хэлэлцүүлэх ажлын хэсгийг Бат-Эрдэнэ гишүүн ахалж байгаа. Адьяасүрэн, Батлут, Чинзориг, Энхбаяр гишүүний бүрэлдэхүүнтэй ажлын хэсэг байна. 

Баталъя гэсэн томьёоллоор санал хураалт явуулъя. Гар өргөхийг хүсье. 100 хувийн саналаар батлагдлаа. Ажлын хэсэгт амжил хүсье. 

Баярлалаа. 

Байнгын хорооны хуралдаан өндөрлөлөө. ZOOM-ээр оролцсон гишүүддээ баярлалаа. 

Дууны бичлэгээс буулгасан:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ                                            П.МЯДАГМАА

